ئامېرىكىنىڭ جۇڭگودا تۇرۇشلۇق باش ئەلچىسى لۇ جياخۇي خەلقئارا كىشىلىك ھوقۇق كۈنىدە ئېلان
 قىلغان باياناتى
بېيجىڭ ___ بۈگۈن خەلقئارا كىشىلىك ھوقۇق كۈنىدە، بىز « دۇنيا كىشىلىك ھوقۇق خىتاپنامىسى» نىڭ ئېلان قىلىنغانلىقىنىڭ 64 يىللىقىنى تەبرىكلىۋاتىمىز.  « دۇنيا كىشىلىك ھوقۇق خىتاپنامىسى» مىنىستىر كلىنتون  12- ئاينىڭ 6- كۈنى دۇبلىندا ئېيتقىنىدەك، خەلقئارا جەمئىيەتنىڭ كىشىلىك ھوقۇقنى ئېتىراپ قىلىشى « تەڭرىنىڭ ھەر بىرىمىزگە ئاتا قىلغان ھوقۇقى» ، ھەمدە « ھەرقايسى ھۆكۈمەتلەر  بۇ ھوقۇقلارنى قوغداش مەسئۇلىيىتىنى خەلقئارا قانۇنغا كىرگۈزۈش» تە ھالقىلىق رول ئوينىدى.

كىشىلىك ھوقۇقنى ئىلگىرى سۈرۈش ئامېرىكىنىڭ ھەرقايسى ئەللەردىكى دىپلوماتىيە سىياسىتى يۈرگۈزۈشنىڭ  ( جۇڭگونىمۇ ئۆز ئىچىگە ئالىدۇ) ئالدىنقى يولى. خۇددى جۇڭگو رەھبەرلىرى بىلەن بىز ئىككى تەرەپ رەھبەرلىرى ئوتتۇرىسىدىكى سۆھبەتتە تەكىتلىگەندەك، ئامېرىكا بولسا كۈچلۈك، روناق تاپقان، ئۇتۇق قازانغان جۇڭگونى قوللايدۇ. بىز يەنە ئۆز ئىشەنچىمىزنىمۇ تەكىتلەيمىز، يەنى قانۇن بىلەن ئىدارە قىلىشنى ھۈرمەتلەش، ئاسراش، ئومۇملاشتۇرۇش، ئېتىقاد، تەشكىلاتقا ئۇيۇشۇش قاتارلىق دۇنياغا ئومۇملاشتۇرىدىغان ئەركىنلىك، بۇلار جۇڭگو ئۆزى ئىزدىنىۋاتقان يېتىلىش، روناق تېپىش، مۇقىملىقنى ئەمەلگە ئاشۇرۇشتا ئىنتايىن ئەھمىيەتكە ئىگە. خۇددى مىنىستىر كلىنتون ئېيتقىنىدەك  « دۇنيا كىشىلىك ھوقۇق خىتاپنامىسى»  ئۇ بىر ھوقۇق ئەمەس ۋە ياكى ھۆكۈمەتنىڭ مەسئۇلىيەت كاتوگىرىيىسى ئەمەس، ئۇ ئۇتۇق قازىنىدىغان جەمئىيەتنىڭ يۆنىلىش خەرىتىسى. 
مەن خۇددى كۆپ سورۇنلاردا ئېتىراپ قىلغىنىمدەك، جۇڭگو ئىقتىسادى تەرەققىياتىدا كۆپ ئىلگىرىلەشلەر بولدى، لېكىن بىز يەنىلا جۇڭگونىڭ كىشىلىك ھوقۇق تەرەققىيات ئەھۋالىغا كۆڭۈل بۆلىمىز، يەنى قاماقتىكى نوبىل تېنچلىق مۇكاپاتىغا ئېرىشكۈچى ليۇ شياۋبو ۋە نازارەت ئاستىغا ئېلىنغان رەپىقىسى ليۇ شياڭ، داۋالاشقا جىددى ئېھتىياجلىق بولىۋاتقان، قولغا ئېلىنغان، مېيىپ، قانۇنىي ھوقۇقنى قوغدىغۇچى نى يۈلەن، قولغا ئېلىنغان، قانۇننى قوغدۇغۇچى ئادۋوكات گاۋ جىشېڭ، چېن كېگۈينىڭ گۇناھى بار دەپ ھۆكۈم قىلىنىپ، ئۆزى تاللىغان قانۇنىي مەسلىھەتچىگە ئېرىشەلمىگەنلىكى، ئۇندىن باشقا يەنە جۇڭگودىكى زاڭزۇ، ئۇيغۇر ۋە ئۇندىن باشقا ئېتىقادچىلارنىڭ دىنىي ئەركىنلىكى چەكلىمىگە ئۇچراش قاتارلىقلار ئەھۋاللارنى ئۆز ئىچىگە ئالىدۇ. يەنە جۇڭگو شىزاڭ رايونىدىكى ئۆزىنى قوشۇپ كۆيدۈرۋېلىش ۋەقەلىرىدىن قاتتىق قايغۇرىمىز. 
ھەممە پۇقرانىڭ دۇنياغا ئومۇملاشتۇرىدىغان كىشىلىك ھوقۇقنى قوغدىشى، دۇنيانىڭ ھەرقايسى جايلىرىدىكى ھۆكۈمەتلەرنىڭ قىلىشقا تېگىشلىك ئىشى ئىكەنلىكىنى چوڭقۇر تونۇپ يەتتۇق. مەن يەنە بىر قېتىم جۇڭخۇا خەلق جۇمھۇرىيىتىنىڭ « دۇنيا كىشىلىك ھوقۇق خىتاپنامىسى» دىكى ۋەدىلىرىگە ئەمەل قىلىشىنى، بارلىق پۇقرانىڭ خەلقئارا ئېتىراپ قىلغان ھوقۇقلىرىنى قوغدىشىنى ئۆتۈنىمەن.
